
QASHQADARYO VILOYATIDA XIZMATLAR 
SOHASINI BARQAROR RIVOJLANTIRISHNING 
HUDUDIY TAHLILI

Buriyev Sherzod Ahadovich
Qarshi davlat universiteti mustaqil izlanuvchisi

Annotatsiya: Ushbu maqolada Qashqadaryo viloyatida xizmatlar sohasining barqaror rivojlanishi hududiy jihatdan tahlil 
qilingan. Tadqiqotda 2021–2025-yillar davomida aholi jon boshiga to‘g‘ri keladigan xizmatlar hajmining o‘zgarish dinami-
kasi o‘rganilib, hududlar kesimidagi farqlar aniqlangan. Tadqiqot natijalari asosida xizmatlar sohasini yanada rivojlantir-
ishga qaratilgan takliflar ishlab chiqilgan.

Kalit so‘zlar: xizmatlar sohasi, hududiy rivojlanish, aholi jon boshiga xizmatlar, iqtisodiy tahlil, infratuzilma, barqaror rivo-
jlanish.

Аннотация: В данной статье проведён территориальный анализ устойчивого развития сферы услуг в 
Кашкадарьинской области. В исследовании изучена динамика изменения объёма услуг на душу населения 
за 2021–2025 годы и выявлены различия по регионам. На основе результатов исследования разработаны 
предложения по дальнейшему развитию сферы услуг.

Ключевые слова: сфера услуг, территориальное развитие, услуги на душу населения, экономический анализ, 
инфраструктура, устойчивое развитие.

Abstract: This article provides a territorial analysis of the sustainable development of the service sector in Kashkadarya 
region. The study examines the dynamics of changes in per capita service volume for the period 2021–2025 and identifies 
regional differences. Based on the results of the study, proposals for further development of the service sector have been 
developed.

Keywords: service sector, regional development, per capita services, economic analysis, infrastructure, sustainable 
development.

K I R I S H
Bugungi kunda xizmat ko‘rsatish sohasi global iqtisodiyotning eng muhim tarkibiy qismlaridan biridir. 

Birlashgan Millatlar Tashkilotining Savdo va rivojlanish bo‘yicha konferensiyasi (UNCTAD) ma’lumotlariga ko‘ra, 
2024-yilda xizmat ko‘rsatish sohasi global savdo o‘sishining asosiy qismini tashkil qilib, 33 trln AQSh dollarini 
tashkil etdi [10]. Bu xizmat ko‘rsatish sohasining iqtisodiy o‘sish, bandlik va mintaqaviy raqobatbardoshlik 
uchun ahamiyatini yanada mustahkamlaydi.

O‘zbekistonda xizmat ko‘rsatish sohasini rivojlantirish ham iqtisodiy siyosatning ustuvor yo‘nalishi 
hisoblanadi. Xususan, mintaqalarda xizmat ko‘rsatish tarmoqlarini kengaytirish va ularning sifati va 
samaradorligini oshirish bo‘yicha islohotlar izchil amalga oshirilmoqda. Shu munosabat bilan, O‘zbekiston 
Respublikasi Prezidentining “Xizmatlar sohasi barqaror rivojlanishi uchun qulay shart-sharoitlar yaratishga 
oid qoʻshimcha chora-tadbirlar toʻgʻrisida”gi PQ-78-son1 qarori qabul qilingan bo‘lib, unda sohadagi bandlikni 
3 mlnga yetkazish va YAIMdagi ulushni 15 ga oshirish kabi vazifalar belgilangan [1]. Respublikada yuqori 
turuvchi Qashqadaryo viloyatida ham xizmat ko‘rsatish sohasining rivojlanish darajasi va mintaqaviy farqlarni 
tahlil qilish, mavjud imkoniyatlardan samarali foydalanish va sohada barqaror rivojlanish yo‘nalishlarini 
aniqlash katta ilmiy va amaliy ahamiyatga ega. Shu munosabat bilan Qashqadaryo viloyatida xizmat ko‘rsatish 
sohasining barqaror rivojlanishining mintaqaviy tahlilini o‘tkazish dolzarb masala hisoblanadi.

M A V Z U G A  O I D  A D A B I Y O T L A R  S H A R H I
Xizmatlar sohasini rivojlantirish zarurligi bo‘yicha bugungi kunga qadar ko‘plab ilmiy tadqiqotlar olib 

borilib, tadqiqotchilar tomonidan turli yondashuvlar berilgan. Xususan, V.R. Fuchs xizmatni moddiy mahsulot 
yaratmaydigan, ammo insonlarga bevosita naf keltiruvchi faoliyat turi sifatida izohlaydi [2]. T. Hill esa xizmatni 

1	  https://lex.uz/docs/-7408455

mijozga nisbatan amalga oshiriladigan faoliyat turi deb ta’riflaydi [3].
B. Genkin va Y. Golubkovlarning fikricha, xizmat iste’molchining ehtiyojlarini qondirishga qaratilgan 

nomoddiy faoliyat natijasi bo‘lib, uning asosiy xususiyati moddiy shaklga ega emasligidadir [4]. N. Fedko 
xizmatlar sohasini shaxsiy va ishlab chiqarish ehtiyojlarini qondirishga yo‘naltirilgan nomoddiy faoliyatlar 
majmui sifatida baholaydi [5].

Mahalliy olimlar M. Yusupov va Sh. Ergashxodjayevlar xizmatlar sohasining inson hayotidagi ahamiyatiga 
e’tibor qaratib, uning bo‘sh vaqtni tejash, mehnat unumdorligini oshirish va turmush sifatini yaxshilashdagi 
rolini ta’kidlaydilar [6]. S. Djumayeva uni ijtimoiy ishlab chiqarish tizimida nomoddiy ne’matlar yaratish bilan 
bog‘liq faoliyatlar majmui deb hisoblaydi [7].

Shuningdek, Jahon banki xizmatlar sohasini iqtisodiyotda moddiy mahsulot ishlab chiqarish bilan bog‘liq 
bo‘lmagan, biroq turli xizmatlarni taklif etishga yo‘naltirilgan faoliyat turlari yig‘indisi sifatida talqin qiladi. Ushbu 
yondashuvlar xizmatlar sohasining nomoddiyligi, iste’molchi ehtiyojlarini qondirishga yo‘naltirilganligi hamda 
iqtisodiy va ijtimoiy rivojlanishdagi muhim o‘rnini ko‘rsatadi [9].

Yuqorida berilgan ta’riflar xizmatlar sohasining rivojlanishi va yangi iqtisodiy mazmunni kasb etishi natijasida 
o‘zgarishlar uchramoqda va bu holat xizmatlar sohasi bo‘yicha tadqiqot olib borish zarurligini ko‘rsatib beradi.

T A D Q I Q O T  M E T O D O L O G I YA S I
Ushbu tadqiqotda Qashqadaryo viloyatida xizmatlar sohasining rivojlanish holatini o‘rganishda statistik 

tahlil, qiyosiy tahlil va umumlashtirish usullaridan foydalanildi. Asosiy axborot bazasi sifatida O‘zbekiston 
Respublikasi statistika ma’lumotlari hamda hududiy ko‘rsatkichlar tahlil qilindi.

Tadqiqot jarayonida aholi jon boshiga to‘g‘ri keladigan xizmatlar hajmi dinamikasi o‘rganilib, hududlar 
kesimida o‘zgarishlar solishtirildi. Shuningdek, o‘sish sur’atlariga ta’sir etuvchi asosiy omillar aniqlanib, 
xizmatlar sohasidagi hududiy tafovutlar baholandi.

T A H L I L  V A  N A T I J A L A R
Qashqadaryo viloyati o‘zining iqtisodiy salohiyati, tabiiy resurslari va aholi soni bilan mamlakatning 

muhim hududlaridan biri hisoblanadi. Viloyatda sanoat, qishloq xo‘jaligi hamda energetika tarmoqlari bilan bir 
qatorda xizmatlar sohasini rivojlantirish uchun ham keng imkoniyatlar mavjud. Xizmatlar bozorining rivojlanish 
jarayonida yangi imkoniyatlar kengayib bormoqda. Xususan, xizmat turlarining xilma-xilligi, zamonaviy servis 
texnologiyalarining joriy etilish darajasi, infratuzilmaning hududlar bo‘yicha rivojlanishi va aholi talablariga mos 
xizmatlar ko‘lamining kengayishi mazkur sohaning mavjud imkoniyatlaridan samarali foydalanish uchun qulay 
sharoitlar yaratilayotganini ko‘rsatadi.

Qashqadaryo viloyatida xizmatlar sohasi hududiy iqtisodiyotning innovatsion rivojlanishi bilan chambarchas 
bog‘liq holda taraqqiy etib, iqtisodiy o‘sishni ta’minlovchi muhim omillardan biriga aylanmoqda. So‘nggi yillarda 
xizmatlar sektori viloyat iqtisodiyotida tobora muhim o‘rin egallab, zamonaviy texnologiyalarni keng joriy etish, 
tadbirkorlik faoliyatini qo‘llab-quvvatlash hamda yangi xizmat yo‘nalishlarini rivojlantirish orqali yalpi hududiy 
mahsulot hajmining ortishiga sezilarli hissa qo‘shmoqda.

Qashqadaryo viloyatida aholi jon boshiga to‘g‘ri keladigan xizmatlar hajmini tahlil qilish hududiy rivojlanish 
va xizmatlar sohasi samaradorligini baholashda katta ahamiyatga ega. Tegishli ma’lumotlarga ko‘ra, 2021–
2025-yillar davomida viloyatda aholi jon boshiga to‘g‘ri keladigan xizmatlar hajmi o‘rtacha 9,6 foizga oshgan. 
Bu esa xizmatlar hajmi nafaqat umumiy miqdorda, balki aholi jon boshiga nisbatan ham barqaror ravishda 
ko‘payib borayotganidan hamda xizmat ko‘rsatish sektorining hududiy farovonlikni oshirishdagi hissasi 
kuchayayotganidan dalolat beradi (1-jadval).

1-jadval
Qashqadaryo bo‘yicha aholi jon boshiga to‘g‘ri keladigan xizmatlar hajmi (ming so‘m)2

Tumanlar 2021-y. 2022-y. 2023-y. 2024-y. 2025-yil 2025-y.
da 2021-y.
ga nisbatan 

o’zgarish

Qashqadaryo viloyati 6743,5 8 310,9 10151,2 12182,7 14713,6 7 970,1

Qarshi sh. 12961,3 13 990,1 16 403,1 22 546,6 29 300,2 16 338,9

Shahrisabz sh. 5 634,5 5 315,2 6 535,8 8 605,8 10 481,1 4 846,5
G‘uzor 3 117,7 2 713,1 3 214,1 4 063,3 4 899,2 1 781,6

Dehqonobod 3 896,2 3 387,2 4 262,0 5 146,9 6 220,3 2 324,2

Qamashi 2 204,8 3 983,2 4 755,8 5 815,1 7 035,9 4 831,1

Qarshi 2 842,4 4 336,3 5 450,1 6 542,9 8 038,4 5 195,9
Koson 2 687,6 2 917,2 3 406,2 4 612,7 5 632,0 2 944,4
Kitob 2 958,3 4 254,6 5 348,5 6 453,5 7 898,2 4 940,0

Mirishkor 4 239,9 6 128,1 7 379,0 9 050,8 10 910,6 6 670,7

Muborak 6 100,0 9 515,8 11 371,2 13 854,9 17 098,7 10 998,7

Nishon 3 632,4 4 536,7 5 733,9 6 651,8 8 086,6 4 454,2
Kasbi 2 687,8 4 082,4 5 039,5 6 103,0 7 506,2 4 818,4

Ko‘kdala - 1 589,3 1 915,4 2 201,3 2 677,1

Chiroqchi 1 775,3 2 107,6 2 528,4 2 863,7 3 433,7 1 658,4

Shahrisabz 2 806,0 4 087,0 4 683,2 5 579,2 6 766,2 3 960,2
Yakkabog‘ 2 413,9 2 960,2 3 483,9 4 116,5 5 046,6 2 632,8

Viloyatda xizmatlar ko‘rsatkichining 2021-yildagi 6 743,5 ming so‘mdan 2025-yilda 14 713,6 ming so‘mga 
yetishi (118,2 foizga o‘sishi)ga xizmatlar sektoriga yo‘naltirilgan investitsiyalar, aholi real daromadlarining 
oshishi, raqamli xizmatlar hamda infratuzilma loyihalarining qo‘llab-quvvatlanishi asosiy sabab bo‘lgan. 
Hududlar kesimida Qarshi shahri va Muborak tumani eng yuqori ulushni qayd etgan bo‘lib, Qarshi shahrida 
aholi jon boshiga xizmatlar hajmi 2025-yilda 2021-yilga nisbatan 16 338,9 ming so‘mga (126,1 foizga) ortgan, 
Muborak tumanida esa bu ko‘rsatkich 3 barobarga oshgan. Ushbu yuqori ko‘rsatkichlar Qarshi shahrida uning 
ma’muriy markazligi va xizmat turlarining jamlangani hamda aholi talabi oshishi bilan izohlansa, Muborak 
tumanida ish haqining yuqoriligi va xodimlarning xizmatlarga bo‘lgan yuqori talabi bilan bog‘liqdir.

2021–2025-yillar davomida Qamashi, Qarshi, Muborak, Kasbi va Kitob tumanlarida aholi jon boshiga 
xizmat ko‘rsatish hajmi yuqori o‘sish sur’atlarini qayd etdi. Shuningdek, G‘uzor, Dehqonobod, Chiroqchi 
tumanlari hamda Shahrisabz shahrida ushbu ko‘rsatkichning o‘sib borishi xizmatlar sohasining hududiy 
rivojlanish imkoniyatlari kengayayotganini ko‘rsatmoqda.

Ushbu holatdan kelib chiqib, kelgusida Qashqadaryo viloyati tumanlarida quyidagi ixtisoslashgan xizmat 
turlarini rivojlantirish yuqori samara beradi:

Dehqonobod, G‘uzor, Chiroqchi va Ko‘kdala tumanlarida: hududdan o‘tgan avtomagistral yo‘l bo‘yida 
kichik biznesga tegishli xizmat ko‘rsatish maskanlarini tashkil etish;

Nishon, Koson va Kasbi tumanlarida: qishloq xo‘jaligi mahsulotlarini qayta ishlash hamda saqlash 
xizmatlari tarmog‘ini kengaytirish;

Qamashi, Yakkabog‘, Shahrisabz va Kitob tumanlarida: turizm infratuzilmasini rivojlantirish orqali 
mehmonxona, umumiy ovqatlanish, transport va ekskursiya xizmatlarini yo‘lga qo‘yish;

Ko‘kdala va Muborak tumanlarida: «G‘uzor–Beynou» avtomagistralining Muborak tumanidan o‘tgan 
qismida hamda Ko‘kdala tumanida chegara (tranzit) imkoniyatlaridan foydalangan holda xizmat ko‘rsatish 
klasterlarini barpo etish shular jumlasidandir.

2	  O’zbekiston Respublikasi milliy statistika qo‘mitasi asosida muallif ishlanmasi.

X U L O S A  V A  T A K L I F L A R
Tadqiqot natijalari Qashqadaryo viloyatida xizmatlar sohasi 2021–2025-yillar davomida barqaror o‘sib 

borayotganini ko‘rsatdi. Aholi jon boshiga to‘g‘ri keladigan xizmatlar hajmining sezilarli oshishi hududda 
xizmatlar sektorining iqtisodiy ahamiyati ortib borayotganidan dalolat beradi. Biroq hududlar kesimida sezilarli 
tafovutlar saqlanib qolmoqda: Qarshi shahri va ayrim tumanlarda ko‘rsatkichlar yuqori bo‘lsa, ayrim hududlarda 
nisbatan past darajada qolmoqda.

Shu bois xizmatlar sohasini yanada rivojlantirish uchun quyidagi takliflar beriladi: hududlar infratuzilmasini 
modernizatsiya qilish va xizmat ko‘rsatish obyektlarini ko‘paytirish; kichik biznes va tadbirkorlikni moliyaviy 
qo‘llab-quvvatlashni kengaytirish; turizm va transport xizmatlarini rivojlantirish; hamda qishloq xo‘jaligi 
hududlarida qayta ishlash va servis xizmatlarini yo‘lga qo‘yish.

Umuman olganda, xizmatlar sohasining barqaror rivojlanishi viloyat iqtisodiy o‘sishini tezlashtirish va aholi 
farovonligini oshirishda muhim omil bo‘lib qoladi.

